
Pektu’unan ta 

Besaan ta:  

             Ig Penganduy 
 

Melangas pegleketubu’ iini pegelaapen 

Ngag tinawan getaw subay gemiten  

Penganduy nug launan gimpurtanti gupia 

Dig kepianan nug benwa ta. 

 
Sug ketuges megaganen 

Meseligan bu’ pasinsiyusu 

Dig Diwata duunig gendekan 

Bu’ meseligan gupia dig dumanen 

Iin sug betad melengas pedeyunen. 

 
Subay su ngag betad iini pegelapen 

Nug sala sala pamilya melengas sunuden 

Iini dalan pangay dig melengas pegleketubu’ 

Sa’ mesunud ta ini penganduy maalap ta tumu’. 

Besaan ta: 

Isis:   Kumusta a ma?  Misuunan mu ba si Datu’ duunaig sekayanen? 

 

Binit:  Metuud...?  Kimanay mu pa daan.  Begudin meliget pamilya  

     nilan. Nemun ndi’ ta na ilan maapet. 

 

Isis:   Iin gyud.  Si Seliling duma ta pigbinu’angan ta laak begudin.  

     Nemun ndi’ mu iin dema maapet, manidyir na iin dig banku. 

 

Binit:  Ita dema sia! 

Dalag melengas betad sunuden ta.   

Maalap ta dayun sug kepianan ta. 

Pegdelemdemen ta: 

Pegena’na’en ta: 

 Pegena’na’ mu ig dalag penelu’en. 
 

1.  Sa’ meningkamut, duunig maalap mu. 
 

2.  Sug metuges megbaal, mesayu  

    mengimbaal. 
 

3.  Sa’ duun pimulan, duunig megani. 
 

4.  Sa’ duun ig tegu’en, duuni ma’anen. 
 

5.  Dig Diwata duuni lelaat, dig getaw  

    ig pegbaal.     

Sulayay mu: 

Peksumpaten ig betad bitang diag grupu A diag belikwat betad diag  

grupu B pebiyan dig pegbaglis dun. 

B 

meluya 
 

melubay 
 

gastadur 
 

belusen 
 

metapul 

A 

metuges 
 

mesekeg 
 

inut 
 

gembudug 
 

meseligan 

6 



Megaga mu ba? 

A.  Linginan sug talu’ migpedayag nug betad getaw. 

 meseligan     menenebiyan    gimpurtanti 
 

 gempetail     Megbebeya’    meseligan 
 

 mata      mekpetuud     pamilya  

B.  Peksumpaten sug migbali pesabut nug betad. 

    A 
 

1.  melengas 

2.  metuges 

3.  gempia 

4.  metau 

5.  gembelu’  

     B 
 

1.  melimpiu 

2.  ndi’ metapal 

3.  melaun sug misuunan 

4.  mesukul 

5.  gembe’is 

K.  Peksumpaten sug migbelikwat pesabut nug betad. 

           A 

1.  melimpiu 

 

2.  memut 

 

3.  mesekeg 

 

4.  mebegay 

 

5. pesinsyusu 

           B 

1.  garbusu 

 

2.  melemu’ 

 

3.  melumbait 

 

4.  medu’ 

 

5.  gempinget 

Sulaten ta: 

Puli’an sulatay sug dalag talu’ daan na sinulat ditu. 

1.  mekesuun 

    ________________________________________________ 

    ________________________________________________ 

    ________________________________________________ 

2.  meseligen 

    ________________________________________________ 

    ________________________________________________ 

    ________________________________________________ 

3.  mekpetuud 

    ________________________________________________ 

    ________________________________________________ 

    ________________________________________________ 

Meglekwinta ita: 

Besaan bu’ sembagen sug dalag sinaak. 

Metuges memeligya’ prutas si Dada’ Sisa.  Gendaw Duminggu mimeligya’ 

iin ditug mirkadu.  Bineligya’en: 
 

   *  mangga - P 3,000.00 
 

   *  payas - P 1,000.00 

1.  Santa’ ig launan bineligya’ ni Dada’ Sisa?  _______ 

 

2.  Sa’ puhunanen P 3,000.00, santa’ ma tubu’en?  _____ 

